
 
 

 
 

За објавување веднаш 

28 април, 2011 

Канцеларија: +389 (0)2 308-0446 

Мобилен: +389 (0)70 367 547 

Email: bvelickovska@usaid.gov  

 
“Видое Подгорец” од Колешино стана првото соларно 

училиште во Македонија 
 

Американскиот народ преку Проектот на УСАИД за основно образование, 
помогна во создавањето на првото соларно училиште во Македонија, едно од 
првите такви на Балканот. Во соработка со ОУ “Видое Подгорец” и Општина 

Ново Село, УСАИД инсталираше соларен (фотоволтаичен) систем и ги замени 
вратите и прозорците. Претходно, поради немање струја училиштето често 
немеше осветлување, ниту можност за користење на компјутерите, а поради 
зголемувањето и намалувањето на напонот, електронските уреди се оштетуваа. 
   
“ОУ Видое Подгорец сега може да произведува стабилна електрична енергија 

која не ја загадува средината и која е тотално независна од јавната мрежа за 
снабдување,” рече Роберт Вуртц, директор на мисијата на УСАИД во 
Македонија. “А Ново Село е првата општина која воспостави образовен фонд 
кој ќе ги користи заштедите што се создаваат со користење на соларниот 
систем и ќе бидат повторно употребени за подобрување на образованието во 
општината.” 

 
Проектот на УСАИД за основно образование , е наменет за сите основни 
училишта во Македонија. Проектот се стреми да го зголеми квалитетот на 
наставата и да ги подобри вештините на учениците за вработување. Целта на 
Проектот е да го зајакне образованието во Македонија и да ги поддржи 
напорите за децентрализација на Македонија, на нејзиниот пат кон Европа.  

 
БЕЛЕШКА ЗА УРЕДНИЦИТЕ:     
Американскиот народ, преку УСАИД, има вложено преку 500 милиони долари 
во Македонија од 1993 година. УСАИД имплементира проекти  преку кои се 
отвараат нови работни места, се намалува корупцијата и се зголемуваат 

работните вештини кај учениците. Иницијативите како оваа, го подобруваат 
квалитетот на живот и ја поддржуваат македонската транзиција за да се 
оформи во една стабилна и просперитетна демократска држава. УСАИД 
обезбедува економска и хуманитарна помош во повеќе од 100 држави. За 
повеќе информации посетете ја страната http://macedonia.usaid.gov 
 
 


